
				এই পাতাটির মুদ্রণ সংশোধন করা প্রয়োজন। 
রবির প্রতি
দীপ্ত রশ্মি বিকীরিয়া মধ্যান্থের তাপস তপন নিখিল ভরিয়া তোলে পুলকিত প্রাণের আহ্বান। নীলাজ নয়নে চেয়ে গায় তার আবাহনী-গান অনন্ত উদার এই দিশাহারা সমস্ত গগন । বিরাট বিরাটে বোঝে ;—তাই তো সে করেছে ধারণ বিপুল তরুণ অর্কে, তাই তারে করে সেবাদান। ভীরু শিশিরের বিন্দু চঞ্চলিত অতি ক্ষুদ্র প্রাণ কেমনে ধরিবে তারে—তেজে যার প্রদীপ্ত ভুবন ?
আমার এ চিত্তখানি শিশিরের মতই নিয়ত ;–
স্তুতি ও নিন্দার বায়ে কম্পমান হে বিরাট রবি ! কেমনে ধরিব তোমা ? তবুও তো ছোটো হয়ে কত
আমারও এ ক্ষুদ্র বুকে ধরা দিয়ে ফেলো প্রতিচ্ছবি। দিয়েছ যেটুকু ধরা, তারি সুমধুর স্পর্শ লভি আমারও জীবন হলো টলটলে মুকুতার মত।

	        এই পাতাটি অন্য কোনো ভাষায় উপলব্ধ নয়।

